
Sþ. 211. TiIIaga til þingsályktunar
um rikisábyrgð á láni fyr ir  Ó lafsfjarðarhrepp til rafveitubyggingar.

F rá  Bernharð Stefánssyni, E inari Arnasvni, Erlendi Þorsteinssyni,
Garðari Þorsteinssvni og Stefáni Stefánssyni.

Alþingi á lyk tar  að heimila rikisstjórninni að ábvrgjast fyr ir  Ólafsfjarðarhrepp 
lán til rafveitubyggingar, allt að 50 þús. kr. eða jafngildi þeirrar upphæðar í er- 
lendri mynt, þó ekki yfir þriðjung kostnaðarverðs.

G r e i n a r g e r ð .
Á Alþingi 1936 var samþykkt heiinild til r ík iss tjó rnarinnar að ábyrgjast lán 

fyrir Ólafsfjarðarhrepp, allt að 50 þús. kr., til rafveitubyggingar. Það reyndust ekki 
þá tök á að nota þessa heimild, en nú hvggst Ó lafsfjarðarhreppur að reisa rafstöð 
og virkja Garðsá, og mun hreppurinn hafa möguleika á að fá lán til byggingar 
stöðvarinnar, að nokkru  erlendis, en til þess er ríkisábyrgð nauðsynleg.

ó la fs f ja rðarh reppur hefir skrifað erindi til Alþingis og farið fram á þessa 
ábyrgðarheimild, og var þá tilætlunin, að ábyrgðarheimildin kæmi inn í fjárlög. 
Nú m un Alþingi hinsvegar verða frestað til hausts og þar með afgreiðslu fjárlaga. 
Ólafsfjarðarhreppi er hinsvegar nauðsynlegt að fá ábyrgðina heimilaða nú þegar, 
áður en Alþingi er frestað, þar eð tilætlun niun vera að hefja á þessu sumri undir- 
búning byggingar stöðvarinnar.

Ólafsfjarðarkauptún telur nú rúmlega 700 íbúa. Það fær nú rafm agn frá lítilli 
olíumótorstöð. Til rafm agnsfram leiðslunnar er no taður gamall bátamótor, eyðslu- 
frekur og alveg ófullnægjandi. E r ástand stöðvarinnar hið versta. Hefir rafmagns- 
eftirlitið nú  lagt bann við, að stöðin verði rekin þannig framvegis.

Tilætlunin er að reisa stöðina við Garðsá, sem ren n u r  n iður í Ólafsfjarðar- 
vatn, rúmlega 2 km. frá kauptúninu. E r áin talin mjög vel fallin til v irk junar,  og 
m un hæfilegt að virkja ca. 200 hestöfl. E r gert ráð fyrir, að stöðin með raftaugar- 
kerfi um kauptúnið  muni kosta um 155 þús. k rónur, að viðbættri þeirri hækkun, 
er gengisfall íslenzkrar krónu kann  að hafa haft í för með sér. — Erlent efni mun 
kosta um helming þeirrar upphæðar.


